
PRAKATA
MUFTI KERAJAAN NEGERI PULAU PINANG

Alhamdulillah, syukur ke hadrat Allah %4 dengan keizinan-Nya, Jabatan Mufti
Negeri Pulau Pinang dapat menerbitkan Garis Panduan Pengeluaran Fatwa
Negeri Pulau Pinang. Garis Panduan ini adalah perincian kepada peruntukan
ringkas mengenai tatacara pengeluaran fatwa di dalam Enakmen Pentadbiran
Agama Islam (Negeri Pulau Pinang) 2004. Ia sebagai panduan kepada
Jawatankuasa Fatwa dalam memutuskan pandangan hukum atau fatwa.

Garis Panduan ini disediakan berasaskan kepada Garis Panduan Pengeluaran
Fatwa Di Malaysia yang disediakan oleh Jabatan Kemajuan Islam Malaysia
(JAKIM) dan diperakukan oleh Muzakarah Jawatankuasa Fatwa MKI Kali Ke-
111 pada 8-10 November 2017.

Bagi tujuan penyediaan Garis Panduan Pengeluaran Fatwa Negeri Pulau
Pinang, ia telah disesuaikan dengan peruntukan pengeluaran fatwa yang
diperuntukkan di dalam Enakmen Pentadbiran Agama Islam (Negeri Pulau
Pinang) 2004, khususnya berkaitan dengan tatacara dan peruntukan-peruntukan
yang berkaitan. Manakala perkara-perkara yang berkaitan dengan perincian
gaw! muktamad mazhab yang empat mengambil sepenuhnya di dalam garis
panduan yang disediakan oleh JAKIM.

Garis Panduan Pengeluaran Fatwa Negeri Pulau Pinang ini telah diperakukan
oleh Mesyuarat Jawatankuasa Fatwa Negeri Pulau Pinang Bil. 3/2018 pada 6-7
Jun 2018 dan disemak oleh Penasihat Undang-Undang Negeri Pulau Pinang.

Adalah diharapkan bahawa garis panduan ini akan memudahkan para penyelidik
dan pihak yang menyediakan kertas kajian hukum bagi tujuan mendapatkan
pandangan hukum atau fatwa daripada Jawatankuasa Fatwa. Ia juga dapat
menjelaskan kepada masyarakat mengenai tatacara pengeluaran sesuatu
pandangan hukum atau fatwa yang dibuat oleh Jawatankuasa Fatwa.

Akhirnya saya mengucapkan ribuan terima kasih kepada semua pihak yang
telah menjayakan penerbitan garis panduan ini. Semoga ia memberikan manfaat
dan mempermudahkan segala urusan pengeluaran hukum atau fatwa di negeri
Pulau Pinang.

“Cekap, Akauntabiliti, Telus”

oy

(DA*I‘;?E'I(] DR. WAN SALIM BIN WAN MOHD. NOOR)
MuftiKerajaan Negeri Pulau Pinang

Pengerusi
Jawatankuasa Fatwa Negeri Pulau Pinang



Tujuan

Garis Panduan ini disediakan sebagai asas rujukan kepada:

(i) Jawatankuasa Fatwa Negeri Pulau Pinang (Jawatankuasa Fatwa)
dalam mengeluarkan sesuatu pandangan hukum atau fatwa; dan

(i) penyelidik atau pihak yang menyediakan kertas kajian hukum bagi
tujuan mendapatkan pandangan hukum atau fatwa daripada
Jawatankuasa Fatwa.

Latar Belakang

2. Hukum atau fatwa yang dikeluarkan oleh Jawatankuasa Fatwa dianggap
sebagai pandangan rasmi kerajaan terhadap sesuatu isu yang berkaitan
dengan agama Islam. Ini disebabkan Jawatankuasa Fatwa telah
ditubuhkan secara rasmi di bawah peruntukan Enakmen Pentadbiran
Agama Islam (Negeri Pulau Pinang) 2004 (‘Enakmen Pentadbiran’).

3. Dalam proses mengeluarkan hukum atau fatwa, Jawatankuasa Fatwa
secara lazimnya akan mengeluarkan hukum atau fatwa berasaskan
gaw/ muktamad Mazhab Shafie. Sekiranya gaw/ muktamad Mazhab
Shafie bertentangan dengan kepentingan awam, mana-mana qaw/
muktamad Mazhab Hanafi, Maliki dan Hanbali, atau mana-mana mazhab
lain yang kaedah istinbat hukumnya hampir kepada aliran-aliran ini boleh
dirujuk. Jika dengan merujuk qawl-gawl muktamad tersebut
Jawatankuasa Fatwa berpandangan terdapat percanggahan dengan
kepentingan awam, maka Jawatankuasa Fatwa boleh menggunakan
ijtihad mereka sendiri.

4. Bagi tujuan proses pengeluaran hukum atau fatwa, maka Garis Panduan
Pengeluaran Fatwa ini diwujudkan sebagai panduan kepada
Jawatankuasa Fatwa dalam mengeluarkan hukum atau fatwa. Garis
panduan ini menjelaskan dengan lebih terperinci proses pengeluaran
hukum atau fatwa yang telah diperuntukkan secara ringkas di dalam
Enakmen Pentadbiran Agama Islam (Negeri Pulau Pinang) 2004.

Tafsiran
5. Bagi maksud Garis Panduan ini:

‘Enakmen Pentadbiran” ertinya Enakmen Pentadbiran Agama Islam
(Negeri Pulau Pinang) 2004;

“Fatwa” ertinya apa-apa ketetapan hukum tentang sesuatu isu berkaitan
dengan akidah, syariah dan akhlak yang diputuskan oleh Jawatankuasa
Fatwa. Dari sudut undang-undang ia akan dianggap sebagai fatwa
apabila disiarkan di dalam warta menurut subseksyen 48(4) Enakmen
Pentadbiran;

“‘Hukum Syarak” ertinya Hukum Syarak mengikut Mazhab Shafie atau
mengikut mana-mana satu Mazhab Hanafi, Maliki atau Hanbali;

“‘Jawatankuasa Fatwa” ertinya Jawatankuasa Fatwa Negeri Pulau
Pinang yang ditubuhkan di bawah seksyen 46 Enakmen Pentadbiran;

“‘Jawatankuasa Fatwa MKI” ertinya Jawatankuasa yang ditubuhkan oleh
Majlis Raja-Raja di bawah peraturan 11 Peraturan Majlis Kebangsaan

Bagi Hal Ehwal Agama Islam Malaysia;

“Majlis” ertinya Majlis Agama Islam Negeri Pulau Pinang yang ditubuhkan
di bawah subseksyen 4(1) Enakmen Pentadbiran;

“MKI” ertinya Majlis Kebangsaan Bagi Hal Ehwal Agama Islam Malaysia;

“Mufti” ertinya orang yang dilantik menjadi Mufti bagi Negeri Pulau Pinang
di bawah seksyen 44 Enakmen Pentadbiran;

“Setiausaha” ertinya Setiausaha Jawatankuasa di bawah subseksyen
46(2)(e) Enakmen Pentadbiran;

Fungsi Jawatankuasa Fatwa

6.

Fungsi Jawatankuasa Fatwa ialah:

(i) menyediakan fatwa atas apa-apa persoalan yang belum muktamad
atau yang menimbulkan kontroversi atau yang berhubung dengan
Hukum Syarak (Seksyen 47 Enakmen Pentadbiran); dan

(i) menimbangkan nasihat dan syor yang telah dibuat oleh
Jawatankuasa Fatwa MKI mengenai perkara-perkara yang
menyentuh  kepentingan nasional (Seksyen 52  Enakmen
Pentadbiran).

Permohonan Mendapatkan Fatwa

7.

Permohonan untuk mendapatkan hukum atau fatwa daripada
Jawatankuasa Fatwa hendaklah dikemukakan kepada Mufti.

Jawatankuasa Fatwa boleh menyediakan pandangan hukum atau fatwa
atas:

(i) perintah Yang di-Pertuan Agong;

(i) kehendaknya sendiri; atau

(iii) permintaan oleh mana-mana orang atau pihak.

Klasifikasi Isu

9.

Isu-isu yang dipohon pandangan hukum atau fatwa hendaklah

diklasifikasikan terlebih dahulu sama ada ia adalah:

(i) isu yang telah diputuskan secara ijmak atau khilaf;

(ii) isu yang telah diputuskan oleh Jawatankuasa Fatwa yang
memerlukan pindaan atau semakan semula; atau

(iii) isu baharu (kontemporari).

Sumber Rujukan Fatwa

10.

Sumber utama rujukan Jawatankuasa Fatwa dalam menetap dan
memberikan pandangan hukum atau fatwa hendaklah mengikut sumber-
sumber berikut:

(i) Al-Quran (o7,a));

(ii) Al-Sunnah (& J1);

(iii) Al-ljmak (¢ LaY1); dan

(iv) Al-Qiyas (_.La)).

Kaedah Pengeluaran Fatwa

11.

12.

13.

14.

Sebelum Jawatankuasa Fatwa memberi pandangan hukum atau
membuat fatwa, satu kajian dan penyelidikan serta penyediaan kertas
fatwa mengenai isu berkenaan hendaklah dilakukan.

Setelah kajian selesai dilaksanakan, Jawatankuasa Fatwa akan bersidang
untuk membincangkan isu berkenaan bagi tujuan memberi pandangan
hukum atau membuat fatwa.

Format penyediaan kertas kajian bagi menetapkan hukum atau fatwa
secara asasnya hendaklah mengandungi perkara-perkara berikut:

(i) Tujuan,

(i) Latar Belakang,

(iii) Asas-Asas Pertimbangan,

(iv) Masalah (Isu Utama),

(v) Hujah dan dalil,

(vi) Syor, dan

(vii) Rujukan dan Lampiran.

Dalam mengeluarkan apa-apa pandangan hukum atau fatwa,
Jawatankuasa Fatwa hendaklah pada lazimnya mengikut gaw/ muktamad
Mazhab Shafie.

15. Jika Jawatankuasa Fatwa berpendapat bahawa dengan mengikut
gawl muktamad Mazhab Shafie suatu keadaan yang berlawanan dengan
kepentingan awam akan terhasil, Jawatankuasa Fatwa bolehlah mengikut
mana-mana gawl muktamad Mazhab Hanafi, Mazhab Maliki atau Mazhab
Hanbali.

16. Jika Jawatankuasa Fatwa berpendapat bahawa tiada satu pun qaw/
muktamad daripada empat mazhab itu boleh diikuti tanpa membawa
kepada keadaan yang berlawanan dengan kepentingan awam,
Jawatankuasa Fatwa bolehlah membuat fatwa itu mengikut ijtihad tanpa
terikat dengan qaw/ yang muktamad daripada mana-mana mazhab yang
empat itu.

Pertama: Pengeluaran Fatwa Menurut Qaw/
Muktamad Mazhab Shafie

Definisi Qawl Muktamad Mazhab Shafie

17. Qawl muktamad Mazhab Shafie ialah pandangan rajih yang dipegang
dalam Mazhab Shafie yang telah ditetapkan melalui kaedah-kaedah
tertentu.

Kaedah Penetapan Qaw/ Muktamad Dalam
Mazhab Shafie

18. Kaedah penetapan adalah seperti berikut:

(i) pendapat yang disepakati oleh Imam al-Rafi’'e (623H) dan Imam al-
Nawawi (676H);

(i) sekiranya berlaku perselisihan antara keduanya iaitu Imam al-Rafi’'e
dan Imam al-Nawawi, maka pendapat yang muktamad adalah
pendapat Imam al-Nawawi, selagi mana ulama mutaakhirin tidak
mentarjihkan pendapat Imam al-Rafi’e. Sekiranya ulama mutaakhirin
mentarjihkan pendapat Imam al-Rafi’'e, maka pendapat Imam al-
Rafi’e adalah yang muktamad.’

1 Antara kitab-kitab figh karangan Imam al-Rafi’e ialah:
(i)  Fath al-'Aziz al-Mashhur Bi al-Sharh (xS 2L se2dl 52541 c:;)
(i) Al-Sharh al-Saghir (;sal) ¢ 1)
(i)  Al-Muharrar ( ,>.)))

22.

. Sekiranya terdapat perbezaan pendapat Imam al-Nawawi dalam kitab-

kitab beliau, maka hendaklah merujuk mengikut turutan kitab beliau
seperti yang berikut:

(i) Al-Tahgiq (i)
(ii) Al-Majmuk Sharh al-Muhaddhab (Ciedl 72 ¢ sazll)
(iii) Al-Tangih Sharhuhu ‘Ala Wasit al- e e e T
Imam al-Ghazali
(iv) Rawdah al-Talibin (Ul sy )
(v) Minhaj al-Talibin ()l =)
(vi) Al-Fatawa (csslalt)
(vii) Sharh Sahih Muslim (s cage &)
(vii) Tashih al-Tanbih (sl premaas)
(ix) Nukat al-Tanbih (awse)) )

Sekiranya tidak terdapat pendapat al-Shaykhan (al-Rafi’e dan al-Nawawi)
dalam kitab kedua-duanya, maka pendapat yang muktamad adalah apa
yang disepakati oleh Imam Ibn Hajar al-Haytami (974H) dan Imam Shams
al-Din al-Ramli (1004H).

Sekiranya kedua-dua Imam iaitu |bn Hajar dan Imam al-Ramli berselisih
pendapat, Jawatankuasa Fatwa boleh memilih antara pendapat kedua-
dua Imam apa yang lebih menepati maslahah, mengelakkan kesukaran
(mashaqqah) dan membawa kemudahan berdasarkan metodologi
Mazhab Shafie.

Sekiranya tidak terdapat pendapat Imam Ibn Hajar dan Imam al-Ramli

maka pendapat yang muktamad ialah apa yang disepakati oleh ulama

mutaakhirin. Sekiranya terdapat perselisihan dalam kalangan mereka,
maka pendapat yang muktamad ialah mengikut tertib berikut:

(i) pendapat yang dipilih oleh Shaykh al-Islam Zakariyya al-Ansari
(926H) dalam kitabnya Al-Ghurar al-Bahiyyah fi Sharh Manzumah
al-Bahjah al-Wardiyyah (i) azedl ass50 72 & &4l ,,2)), Sharh al-
Manhaj (G@;‘J\ ¢+) atau Fath al-Wahhab () C:s);

(i) pendapat yang dipilih oleh Imam Al-Khatib Al-Sharbini (977H) dalam
kitabnya Mughni al-Muhtaj (7 ==\ s2») dan lainnya;

(iii) pendapat yang dipilih oleh al-Zayyadi (1024H) dalam kitabnya
Hashiyah Sharh ‘Ala al-Manhaj (@;A\ de 74 &2l>) dan Sharh ‘Ala
al-Muharrar (, >\ d¢ 7 2);

(iv) pendapat yang dipilih oleh Ibn Qasim al-‘Ubbadi (994H) dalam
kitabnya Hashiyah ‘Ala Sharh al-Minhaj (z e\ ¢ Je £.2\>);

(v) pendapat yang dipilih oleh al-Shihab ‘Umayrah (907H) dalam kitabnya
Hashiyah ‘Ala Sharh al-Minhaj Li al-Mahalli ( j>.)) cledi e de L)

(vi) pendapat yang dipilih oleh ‘Ali al-Syabramallisi (1087H) dalam
kitabnya  Hashiyah  ‘Ala  Nihayat al-Muhtaj Li  al-Ramli
(o) rlomad) Blgs e 2200 );

(vii) pendapat yang dipilih oleh Nur al-Din al-Halabiyy (1044H) dalam
kitabnya Hashiyah ‘Ala Sharh al-Manhaj (G‘*“J‘ e La\s);

(viii)pendapat yang dipilih oleh al-Shaubari (1065H) dalam kitabnya
Hashiyah Syarh al-Manhaj (@;A\ T &l ); dan

(ix) pendapat yang dipilih oleh al-Inani (1075 H) dalam kitabnya Hashiyah
‘Ala Tahrir (> Je i2l>).

Penggunaan Qawl/ Tidak Muktamad Dalam
Mazhab Shafie

23. Qawl tidak muktamad ialah pandangan yang berlawanan dengan
pandangan gawl/ rajih atau pun daif.

24. Jawatankuasa Fatwa boleh memutuskan hukum atau fatwa dengan
qgawl! tidak muktamad (tidak rajih) di sisi ulama Mazhab Shafie sekiranya
ada keperluan dengan mengambil kira prinsip-prinsip berikut iaitu:

(i) perlu mengetahui dalilnya;

(i) tidak menyalahi pendapat yang diijmakkan;

(iii) pendapat tersebut boleh mengelakkan kesukaran (mashaqqah) dan
mendatangkan kebaikan (maslahah); dan

(iv) menisbahkan pendapat tersebut kepada sumber yang muktabar.

25. Istilah-istilah yang bersamaan dengan gawl/ tidak muktamad di sisi ulama
Mazhab Shafie ialah:
(i) Qawl Qadim iaitu pendapat Imam Shafie yang berlawanan dengan



|

& A
\Z/,

gawl jadid atau pendapat beliau sebelum berpindah ke Mesir;

(i) Mugabil al-Asah (paling sahih) iaitu pendapat kuat (sahih) yang
berlawanan dengan pandangan yang paling sahih (asah);

(iii) Muqabil sahih iaitu pendapat yang tidak diamalkan kerana lemah
sumbernya; dan

(iv) Mugabil masyhur iaitu pendapat yang terpencil (khafi) dan pelik
(gharib).

Kedua: Pengeluaran Fatwa Menurut Qaw/
Muktamad Mazhab Hanafi

Definisi Qawl Muktamad Mazhab Hanafi

26. Qawl muktamad Mazhab Hanafi ialah qawl/ zahir al-riwayah iaitu pendapat
yang rajih lagi kuat di sisi tiga Imam Mazhab Hanafi iaitu Imam Abu
Hanifah (150H), Imam Abu Yusuf Ya'qub bin Ibrahim (182H) dan Imam
Muhammad bin al-Hasan al-Shaybani (189H).

Kaedah Penetapan Qaw/ Muktamad Mazhab
Hanafi

27. Kaedah Penetapan qaw/ muktamad Mazhab Hanafi adalah seperti
berikut:

Pertama: Kitab-kitab Zahir al-Riwayah oieh imam

Muhammad bin al-Hasan al-Shaybaniyy (189H) menurut turutan berikut:

(i) Al-Sayr al-Kabir (A dl)
(i) Al-Sayr al-Saghir (arall )
(iii) Al-Ziyadat (AR}
(iv) Al-dami’ al-Kabir (S @\_7_\.\)
(v) Al-Jami’ al-Saghir (aral) CAL.;\)
(vi) Al-Mabsut (L gt)

Kitab “al-Kafi” (381) karangan al-Marwazi, al-Hakim al-Shahid Abu al-Fadl
Muhammad bin Muhammad bin Ahmad juga dianggap sebagai kitab usul
atau muktamad Mazhab Hanafi. Kitab “al-Kafi” (38J1) ini telah menghimpunkan
keenam-enam kitab karangan Imam Muhammad bin al-Hasan di atas.

Kedua: Kitab-kitab Masalah al-Nawadir:

laitu kitab-kitab karangan Imam Muhammad bin al-Hasan al-Shaybani (189H)
yang diriwayatkan oleh segolongan kecil (al-Ahad) yang tidak sampai tahap
mutawatir atau masyhur. Ini adalah pendapat yang bukan Zahir al-Riwayah
(Ghayr Zahir al-Riwayah) kerana ia tidak kuat seperti yang pertama (Zahir al-
Ziwayah) tadi. Namun terkadang pendapat-pendapat al-Nawadir lebih sahih
daripada pendapat Zahir al-Riwayah kerana kekuatan tempat ambilannya
dan kesahihan riwayatnya. Ini kerana kebanyakan pendapat dalam kitab al-
Nawadir adalah riwayat yang sah seperti kitab al-Raqqiyyat (= j,\\)z, kitab al-
Kaysaniyyat (cELK), kitab al-Jurjaniyyat (5%:41)' dan kitab al-Haruniyyat
(C5359)’

Ketiga: Kitab-kitab al-Fatawa:

la juga dinamakan al-Wagji’at iaitu kitab-kitab yang yang mengandungi isu-isu
yang diistinbatkan oleh anak-anak murid Imam Muhammad bin al-Hasan dan
ulama mutaakhirin Mazhab Hanafi selepasnya; seperti kitab al-Nawazil (J;),)
karangan Abu al-Layth al-Samarqandi, kitab Majmuk al-Nawazil (J;),:)! ¢ ;.2)
dan kitab al-Waqi’at (=\x\,)\) karangan Imam al-Natifi, kitab al-Wagqi’at (<\ss\,))
karangan Imam al-Sadr al-Shahid ‘Umar bin ‘Abd al-‘Aziz bin Mazah al-Bukhari,
kitab Fatawa (. ,\) kitab al-Khulasah (i-53-1) al-Mubhit al-Burhani (3l J\ o))
dan kitab al-Sarajiyyah (i~ .)) karangan Imam Qadikhan.

2 Kitab “al-Raqqiyyat’ ialah karangan Imam Muhammad bin al-Hasan ketika beliau menjadi qadi di Raqqgah.
3 Kitab “al-Kaysaniyyat” ialah karangan Imam Muhammad bin al-Hasan yang dinisbahkan kepada muridnya
yang bernama Abu ‘Amru Sulayman bin Shu’ayb al-Kaysan.

4 Kitab “al-Jurjaniyyat” ialah karangan Imam Muhammad bin al-Hasan ketika beliau berada di Jurjan.

5 Kitab “al-Haruniyyat’ ialah karangan Imam Muhammad bin al-Hasan ketika zaman Harun al-Rashid.

. Sekiranya permasalahan yang diriwayatkan dalam Zahir al-Riwayah

tidak mempunyai khilaf dalam kalangan imam-imam Mazhab Hanafi,
maka hendaklah dirujuk. Pendapat ini akan dianggap sebagai pendapat
Mazhab Hanafi walaupun mereka tidak menyatakan secara jelas. Namun
boleh merujuk kepada pendapat yang disebut oleh ulama mutaakhirin
Hanafi kerana darurat dan ada keperluan beramal dengannya.

Sekiranya terdapat perbezaan dalam kalangan imam-imam Mazhab
Hanafi dalam sesuatu isu Zahir al-Riwayah dan pendapat salah seorang
muridnya sama dengan pendapat Imam Abu Hanifah, maka pendapat itu
diutamakan berbanding pendapat yang berlawanan dengannya.

. Sekiranya terdapat perbezaan dalam kalangan imam-imam Mazhab

Hanafi dalam sesuatu isu Zahir al-Riwayah dan Imam Abu Hanifah
mempunyai pandangan tersendiri, berbeza dengan dua orang anak
muridnya Abu Yusuf dan Muhammad bin al-Hasan, maka:

(i) sekiranya kedua orang anak muridnya Abu Yusuf dan Muhammad bin
al-Hasan mempunyai pandangan tersendiri setiap seorangnya, maka
pendapat Imam Abu Hanifah diutamakan. Sekiranya kedua orang
anak muridnya Abu Yusuf dan Muhammad bin al-Hasan bersepakat
atas satu pendapat yang berlawanan dengan pendapat Imam Abu
Hanifah, maka perlu diteliti. Sekiranya perbezaan mereka semua
berdasarkan perbezaan masa dan zaman, maka pendapat kedua
orang anak muridnya Abu Yusuf dan Muhammad bin al-Hasan adalah
diutamakan kerana keadaan masyarakat sudah berubah;

(i) sekiranya perbezaan mereka semua bukan berdasarkan perbezaan
masa dan zaman, maka Jawatankuasa Fatwa boleh memilih dan
berfatwa dengan pendapat yang dirasakan lebih rajih dari segi
dalilnya atau berfatwa dengan pendapat Imam Abu Hanifah secara
mutlak;

(iii) isu yang berkaitan dengan ibadah dan ahwal syakhsiah, pendapat
Imam Abu Hanifah adalah muktamad;

(iv) isu berkaitan kehakiman pula, pendapat Qadi Abu Yusuf adalah
muktamad;

(v) isu berkaitan pewarisan Dhawi al-Arham pendapat Imam Muhammad
bin Hasan adalah muktamad;

(vi) isu berkaitan wakaf adalah berdasarkan apa yang lebih bermanfaat
dan lebih sesuai pada pandangan Jawatankuasa Fatwa.

Sekiranya tidak terdapat suatu pendapat imam-imam Mazhab Hanafi
sama ada dalam zahir al-riwayah atau lain-lain, maka perlu dilihat
pendapat-pendapat ulama selepas mereka. Sekiranya mereka bersepakat
atas satu pendapat, maka pendapat itulah yang diamalkan. Sekiranya
mereka berselisih pendapat, maka pendapat yang dipegang ialah
pandangan maijoriti ulama.

Kitab-kitab khusus yang menjadi rujukan pendapat muktamad Mazhab

Hanafi selepas kitab-kitab Zahir al-Riwayah menurut turutannya ialah:

(i) Kitab Sharh Ma’ani al-Athar (,5Y\ i\l C,;z) karangan al-Tahawi, Abu
Ja'far Ahmad bin Muhammad bin Salamah bin ‘Abd al-Malik bin
Salamah al-Azdi al-Hajari al-Misri (321H);

(i) Kitab al-Mukhtasar fi al-Figh («a2l 3 ax))) karangan al-Karkhi, Abu
al-Hasan ‘Ubaydullah bin al-Husayn bin Dallal bin Dalham al-
Baghdadiyy (340H);

(iii) Kitab Sharh Mukhtasar al-Tahawi (s;>L) a2 ) karangan al-
Jassas, Ahmad bin ‘Ali Abu Bakr al-Razi (370H);

(iv) Kitab al-Tajrid (.. =) karangan al-Quduri, Abu al-Husayn Ahmad bin
Muhammad bin Ahmad bin Ja’far bin Hamdan (428H);

(v) Kitab al-Mabsut (L,...)\) karangan al-Sarakhsi, Muhammad bin
Ahmad bin Sahl (483H);

(vi) Kitab Bada’i al-Sana’i’ fi Tartib al-Shara’i’ (C—:\jsd\ S5 3 C:‘a\.l.d\ f\“f)
karangan al-Kasani, ‘Ala’ al-Din Abu Bakr bin Mas’ud bin Ahmad
(587H);

(vii) Kitab al-Hidayah fi Sharh Bidayat al-Mubtadi (sax)\ &l 74 & Llag)
karangan al-Marghinani, Abu al-Hasan ‘Ali bin Abi Bakr bin ‘Abd al-

Jalil al-Farghani (593H);

(vii)Kitab Tabyin al-Haqa’iq Sharh Kanz al-Daqa’iq (3254 5 T gelad! )
karangan al-Zayla'’i, ‘Uthman bin ‘Ali al-Bari’i (743H);

(ix) Kitab Sharh al-Wiqayah (3, ) karangan al-Mahbubi, Sadr al-
Shari’ah ‘Ubaydullah bin Mas’ud (747H);

(x) Kitab al-‘Inayah Sharh al-Hidayah (%)) O Luall) karangan al-
Babarti, Muhammad bin Muhammad bin Mahmud, Akmal al-Din Abu
‘Abdillah (786H);

(xi) Kitab Fath al-Qadir ( ;.4 cu’) karangan Ibnu al-Humam, Kamal al-Din
Muhammad bin ‘Abd al-Wahid al-Siwasi (861H);

(xii) Kitab al-Bahr al-Ra’iq Sharh Kanz al-Daqa’iq (26 58 7 2 gl )l =)
karangan Ibnu Nujaym, Zayn al-Din bin Ibrahim bin Muhammad
(970H);

(xiii)Kitab al-Nahr al-Fa’iq Sharh Kanz al-Daqa’iq (254l 55 ¢ & gl e:d)
karangan Ibnu Nujaym, Siraj al-Din ‘Umar bin Ibrahim bin Muhammad
(1005H); dan

(xiv)Kitab Radd al-Muhtar ‘ala al-Durr al-Mukhtar (jbsJl ;30 & b 5))
karangan Ibnu ‘Abidin, Muhammad Amin bin ‘Umar bin ‘Abd al-‘Aziz
(1252H).

Ketiga: Pengeluaran Fatwa Menurut Qaw/
Muktamad Mazhab Maliki

Definisi Qawl Muktamad Mazhab Maliki

33. Qawl muktamad Mazhab Maliki ialah pandangan yang dipegang dalam
Mazhab Maliki (yang difatwakan dengannya) yang telah ditetapkan
melalui kaedah-kaedah Mazhab Maliki. la adalah pendapat Imam Malik
dan ashab yang sama manhaj dengannya berdasarkan kaedah dan usul
Mazhab Maliki.

Kaedah Penetapan Qaw/ Muktamad Dalam
Mazhab Maliki

34.

35.

36.

Kaedah penetapan qaw/ muktamad dalam Mazhab Maliki adalah seperti

turutan berikut:

(i) Pendapat Imam Malik yang diriwayatkan oleh Ibn Qasim dalam kitab
al-Mudawwanah;

(i) Pendapat Imam Malik yang diriwayatkan oleh selain Ibn Qasim dalam
kitab al-Mudawwanah;

(iii) Pendapat Ibn Qasim dalam kitab al-Mudawwanah;

(iv) Pendapat selain Ibn Qasim dalam kitab al-Mudawwanah;

(v) Pendapat Imam Malik yang diriwayatkan Ibn Qasim dalam selain
kitab al-Mudawwanah;

(vi) Pendapat Imam Malik yang diriwayatkan oleh selain Ibn Qasim dalam
selain kitab al-Mudawwanah;

(vii) Pendapat Ibn Qasim dalam selain kitab al-Mudawwanah; dan

(viii)Pendapat ulama-ulama Mazhab Maliki yang lain.

Kitab al-Mudawwanah didahulukan berbanding kitab al-Muwatta’
kerana kitab al-Mudawwanah datang kemudian daripada kitab al-
Muwatta’. Kitab al-Mudawwanah mengandungi pendapat-pendapat Imam
Malik yang diriwayatkan oleh Ibn Qasim iaitu anak muridnya yang paling
dipercayai dan yang paling lama berguru dengannya.

Kaedah merujuk kitab-kitab bagi mengenal pasti pendapat muktamad
Mazhab Maliki ialah:

Pertama: Kitab-Kitab Induk (Ummahat al-
Kutub)

(i) Kitab al-Muwatta’(L,.)\) karangan Imam Malik bin Anas (179H);

(i) Kitab al-Mudawwanah al-Kubra (s, &,..1) karangan Imam Sahnun
(240H);

(iii) Kitab al-Wadihah (i>2\,) karangan ‘Abd al-Malik bin Habib;

(iv) Kitab al-Mustakhrajah (al-‘Utbiyyah) (il - 4> sw.l) karangan Abu
‘Abdillah Muhammad bin Ahmad bin ‘Abd al-‘Aziz bin Abi ‘Utbah.
Imam Abu al-Walid bin Rushd telah mensyarahkannya melalui
kitabnya al-Bayan wa al-Tahsil ( }.a=)\; oL);

(v) Kitab al-Mawaziyyah (<;\,.)\) karangan Muhammad bin al-Mawaz;

(vi) Kitab al-Majmu’ah (ic,.>.J1) karangan Ibn ‘Abdus;

(vii) Kitab al-Mabsut fi al-Figh (a3l 3 L,...Jl) karangan al-Qadi Abu Ishaq
Ismail bin Ishag; dan

(viii)Kitab Mukhtasarat Ibn ‘Abd al-Hakam (rsg\ e ol ol ax2) karangan
‘Abdullah bin ‘Abd al-Hakam bin A'yan.

Kedua: Kitab-kitab Muktamad Mazhab Maliki

(i) Kitab Mukhtasar Khalil ( |\ ,a:2) karangan Khalil bin Ishaq (776H);

(i) Kitab Mawahib al-Jalil fi Sharh Mukhtasar Khalil
(Jds a2 7 0 3 13 calys) karangan al-Hattab (954H);

(iii) Kitab Sharh al-Zargani ‘ala Mukhtasar Sayyidi Khalil
(Jds o a2 Jo 305500 Cja) karangan Al-Zargani (1099H);

(iv) Kitab Hashiyat al-‘Adawi ‘Ala al-Khurashi ‘Ala Mukhtasar Khalil
(Jods raxz do (o2 4\ e (oyuall 4,21-) karangan ‘Ali bin Ahmad al-
‘Adawi (1189H); dan

(v) Kitab Hashiyat al-Dusuqi ‘Ala al-Sharh al-Kabir
(oS 2l e 3, £.51--) karangan Muhammad ‘Urfah al-Dusugi
(1230H).

Keempat: Pengeluaran Fatwa Menurut Qawl/
Muktamad Mazhab Hanbali

Definisi Qawl Muktamad Mazhab Hanbali

37. Qawl muktamad Mazhab Hanbali ialah pandangan yang dipegang

berdasarkan kaedah-kaedah tertentu Mazhab Hanbali.

Kaedah Penetapan Qawl Muktamad Dalam
Mazhab Hanbali

38.

39.

40.

Pendapat yang disepakati oleh Imam Musa bin Ahmad al-Maqdisi al-
Hijawi (968H) dalam kitabnya al-lgna’ (ﬁ\;s}}\) dan Imam Tagqi al-Din Ibn
al-Najjar al-Futuhi (972H) dalam kitabnya Muntaha al-Iradat fi al-Jam’
Bayn al-Mugni’ wa al-Tanqih wa al-Ziyadat

(63l C"E‘;M) C’EJ\ O CA_.;\ 3 oblY pr).

Sekiranya terdapat perbezaan terhadap penjelasan hukum bagi sesuatu
isu antara Imam al-Hijawi dan Ibnu al-Najjar al-Futuhi dalam kitab mereka,
maka hendaklah dirujuk kepada pendapat berikut:

(i) Imam ‘Ala’ al-Din al-Mirdawi (884H) dalam kitabnya:

» al-Tanqih al-Mushbi’ fi Tahrir Ahkam al-Muqni’
() p8T o2 8 ool i)

» al-Insaf fi Ma’rifat al-Rajih min al-Khilaf ‘Ala Madhhab al-lmam
Ahmad bin Hanbal; dan
(o oo 22T LNl i o GO o o)) 25,0 3 SLaY);

* Tashih al-Furu’ (g 2 @;ms).

(i) Pendapat Imam al-Mar’i bin Yusuf al-Karami (1033H) dalam kitabnya
Ghayat al-Muntaha fi al-Jam’ Bayn al-lgna’ wa al-Muntaha,

(Bl PUYl o el 3 2l )

(i) mana-mana pendapat Imam al-Mirdawi atau al-Karami yang
menyokong pendapat Imam al-Hijawi dan Ibnu al-Najjar al-Futuhi,
maka pendapat itulah yang muktamad dalam mazhab; dan

(iv) kebanyakan pendapat muktamad dalam Mazhab Hanbali adalah
merujuk kepada pentarjihan yang dinyatakan oleh Imam Ibnu al-
Naijjar al-Futuhi dalam kitabnya al-Muntaha (_a=.)\).

Kitab-kitab yang menjadi rujukan bagi mengenal pasti pendapat

muktamad Mazhab Hanbali adalah seperti berikut:

(i) Kitab al-Tanqih al-Mushbi’ fi Tahrir Ahkam al-Muqni’

(Cw f&J A3 il Cg;;J\) karangan Imam ‘Ala’ al-Din al-Mirdawi

(884H);

(i) Kitab al-Insaf fi Ma’rifat al-Rajih min al-Khilaf ‘ala Madhhab al-Imam
Ahmad bin Hanbal
(Je o~ PV Cmis de OO =) & ¢ SlaiY)) karangan Imam
‘Ala al-Din al-Mirdawi (884H);

(i) Kitab Tashih al-Furu’ (g 4 c?uaﬁ) karangan Imam ‘Ala’ al-Din al-
Mirdawi (884H);

(iv) Kitab al-lgna’ (@;gy\) karangan Imam Musa bin Ahmad al-Maqdisi
al-Hijawi (968H).

(v) Kitab Muntaha al-Iradat fi al-dJam’ Bayn al-Muqni’ wa al-Tangih wa al-
Ziyadat (bl maslly padl op mod) 3 b &) karangan Imam
Tagqi al-Din Ibn al-Najjar al-Futuhi (972H); dan

(vi) Kitab Ghayat al-Muntaha fi al-Jam’ Bayn al-lgna’ Wa al-Muntaha
(L2, gyl o C6_7,1.\ & &l Lle) karangan Imam Mar’i bin Yusuf al-
Karami (1033 H).

Pengeluaran Fatwa Mengikut ljtihad

41.

42.

Jika Jawatankuasa Fatwa berpendapat tiada satu pun gaw/ muktamad
daripada empat mazhab itu boleh diikuti tanpa membawa kepada
keadaan yang berlawanan dengan kepentingan awam, Jawatankuasa
Fatwa bolehlah membuat fatwa itu mengikut ijtihad tanpa terikat dengan
gawl muktamad daripada mana-mana mazhab yang empat itu.

Sumber ijtihad hukum atau fatwa yang utama ialah al-Quran, al-Sunnah,
ljimak dan Qiyas. Seterusnya adalah sumber rujukan berikut:

(i) Al-Istihsan (ol.>wY)

(ii) Al-Masalih al-Mursalah (3)..,.)\ CJL@J\)

(iii) Al-Urf (<,41)

(iv) Sad al-Dhara’’ (C»\)JJ\ o)

(v) Al-Istishab (o\>warN)

(vi) Shar’u Man Qablana (LLs - ¢ &)

(vii) Qawl al-Sahabiyy (alwall J3)

(viii) Amal Ahl Al-Madinah (3o jal fec)

43. Pakar-pakar dalam bidang-bidang yang berkaitan hendaklah dipanggil
untuk memberi penjelasan dan pandangan terperinci dalam isu-isu
tertentu. Ini bagi memastikan Jawatankuasa Fatwa mendapat maklumat
yang tepat dan jelas sebelum pandangan hukum atau fatwa diputuskan.

Meraikan Kepentingan Awam (Lsll iJall)

44. Kepentingan awam ialah kebaikan dan manfaat kepada masyarakat yang
diperakui kesahihannya oleh Mufti atau Jawatankuasa Fatwa demi
mencapai Maqasid Syariah. Maqasid Syariah ialah kebaikan (maslahah)
yang ingin dicapai oleh Syarak untuk manfaat manusia di dunia dan
akhirat. la merangkumi pemeliharaan terhadap lima perkara kemestian
utama (al-daruriyyat al-khamsah) iaitu menjaga agama, nyawa,
keturunan, akal dan harta.

45. Kriteria kepentingan awam ialah:
(i) bertepatan dengan Maqasid Syariah;
(i) perkara hakiki atau sangkaan kuat (ghalabat al-zann), bukannya
khayalan;
(iii) sesuai dengan uruf dan amalan setempat yang diiktiraf Syarak; dan
(iv) bersifat menyeluruh (al-‘umum) atau kebanyakan (al-ghalabah).

Fatwa Yang Ada Hubungan Dengan
Kepentingan Nasional

46. Apabila Jawatankuasa Fatwa mendapati bahawa suatu pandangan
hukum atau fatwa yang dicadangkan dibuat adalah berkaitan dengan
perkara-perkara yang menyentuh kepentingan nasional, Jawatankuasa
Fatwa hendaklah menangguhkan perbincangannya tentang hukum atau
fatwa yang dicadangkan itu.

47. Seterusnya Jawatankuasa Fatwa bolehlah membuat syor kepada Yang
di-Pertuan Agong untuk mendapatkan perkenannya agar hukum/fatwa
yang dicadangkan itu dirujukkan kepada Jawatankuasa Fatwa MKI;
melalui Majlis Raja-Raja.

48. Setelah Yang di-Pertuan Agong memberikan perkenannya, Jawatankuasa
Fatwa hendaklah, sebelum fatwa itu dirujukkan kepada Jawatankuasa
Fatwa MKI, memaklumkan kepada Kerajaan Negeri tentang perujukan itu.

49. Perkara-perkara yang menyentuh kepentingan nasional jika persoalan
itu ada hubungan dengan apa-apa perkara, dasar, program atau aktiviti
yang secara langsung menyentuh kepentingan Kerajaan Persekutuan,
Kerajaan Negeri atau mana-mana kementerian, jabatan atau agensi-
agensinya.

50. Jawatankuasa Fatwa hendaklah menerima pakai apa-apa nasihat
dan syor Jawatankuasa Fatwa MKI yang menyentuh apa-apa perbuatan,
amalan atau upacara agama yang telah dipersetujui oleh Majlis Raja-
Raja diperluaskan meliputi seluruh Persekutuan menurut Perkara 38(2)(b)
Perlembagaan Persekutuan.

51. Nasihat dan syor yang diterima pakai menurut kuasa di atas hendaklah
disifatkan sebagai hukum/fatwa yang dibuat oleh Jawatankuasa Fatwa di
bawah Seksyen 48 Enakmen Pentadbiran.

Penyediaan Sighah

52. Selepas Jawatankuasa Fatwa telah memutuskan sesuatu hukum atau
fatwa, maka hendaklah disediakan sighah hukum atau fatwa tersebut.

53. Sighah hukum atau fatwa itu hendaklah secara asasnya mengandungi:
(i) Tajuk Hukum atau Fatwa;
(i) Mugaddimah Keputusan (Bilangan Mesyuarat Jawatankuasa Fatwa,
dan tarikh);
(iii) Hujah dan dalil; dan
(iv) Hukum atau Fatwa.

Pewartaan Fatwa

54. Apabila sesuatu hukum atau fatwa yang telah diputuskan untuk

diwartakan, maka sighah fatwa bagi tujuan pewartaan hendaklah
disediakan. Sighah pewartaan hendaklah secara asasnya mengandungi:
(i) Tajuk Fatwa;

(i) Mugaddimah (nyatakan Enakmen & Seksyen);

(iii) Bilangan mesyuarat dan tarikh;

(iv) Fatwa;

(v) Ciri kesalahan atau kesesatan atau hukum (mana yang berkaitan); dan
(vi) Elemen larangan atau undang-undang.

55. Selepas sighah pewartaan disediakan, Mufti hendaklah bagi pihak dan
atas nama Jawatankuasa Fatwa, membuat syor kepada Yang di-Pertuan
Agong untuk mendapatkan perkenan bagi penyiaran fatwa itu dalam
Warta.

56. Apabila fatwa itu telah diperkenankan oleh Yang di-Pertuan Agong,
Jawatankuasa Fatwa hendaklah memaklumkan kepada Kerajaan Negeri
tentang fatwa itu dan selepas itu hendaklah menyebabkan fatwa itu
disiarkan dalam Warta.

Penyampaian dan Hebahan

57. Hukum atau fatwa yang telah diputuskan oleh Jawatankuasa Fatwa
hendaklah disampaikan kepada pihak-pihak yang mengemukakan
persoalan dan pihak-pihak yang berkaitan.

58. Hukum atau fatwa yang telah diputuskan oleh Jawatankuasa Fatwa
hendaklah dihebahkan kepada umum sebagai panduan hukum.

59. Bagi fatwa yang telah diwartakan, siaran Warta itu disampaikan kepada
Majlis Agama Islam Negeri Pulau Pinang, Jabatan Hal Ehwal Agama
Islam Pulau Pinang dan mana-mana pihak bagi apa-apa tindakan yang
berkaitan.

Penutup

60. Garis Panduan Pengeluaran Fatwa Negeri Pulau Pinang ini adalah
menjadi asas rujukan dalam proses mengeluarkan sesuatu hukum atau
fatwa di negeri Pulau Pinang.

